
 دهٔ نویسنده لزوماً نظر افغان جرمن آنلاین نمی باشد ی عق ،مسئوولیت متن و شکل بدوش نویسندۀ مضمون میباشد

 

 ۱۸/۰۸/۲۰۲۵        ډاکټر لودویگ آدمک
 ترجمه: رحمت آریا

 

 سیاسي او تأریخي

 د افغانستان بایوگرافیکي 
 قاموس 

 برخه( ۷۰)

 

 شیر افغان

ز کال کې یو مهم شخصیت  ۱۸۸۰په    یدد جعفرخان لمسی چې د امیر دوست محـمد خان شاغاسي وو. باور دا دئ چې  

 د قزلباشانو د خان په توگه مقرر سوی وو.   یدوو ځکه 

 شیرافضل 

ورور. داسې ښکاري چې امیر عبدالرحمن خان ورته په بدخشان کې پوځي   د چترال د واکمن امان الملک ناسکه ناراضي

 او همدا لامل ورور چې ورور ئـې لږ ناراحته وو.  دنده ورکړې وه

 : وگورئ : فضل ِ عمرشیرآغا 

 شیراحمد

خان لمسی. د امیر عبدالرحمن خان یو  سردار، د کندهار د والي د سردار نور محـمد خان زوی او د سردار سلطان محـمد

 کندهار ته له جنرال رابرتس سره مل او ملگری وو.   یدنـېـږدې خپلوان. 

 شیراحمد

زبردست خان د   (غــُنډ مشر)  بریگیدییرمیرزا، پخوا د سپه سالار غلام حیدر او جنرال غلام حسین خان میر منشي وو. د  

دِن منش/ د دن له »د  یدز کال کې د نورستان او اسمار پولیټیکل آفسیر وو.  ۱۹۰۶میر منشي په توگه مقرر سو او هم په 

  «ماموریت
یو ډېر هوښیار او د لوړو تحصیلاتو خاوند وو چې د کتابونو مؤلف او شاعر هم وو.    یدسره مؤظف وو.    [1]

 
1 - Dane Mission 

ز کال د ۱۹۱۹ز کال کې د نورستان او اسمار پولیټیکل آفیسر سو. د  ۱۹۱۶ز کال کې د امیر منشي سو. په  ۱۹۱۳په  

 د کمیټې په غړیتوب مقرر سو.  تحدیدسپټمبر په میاشت کې د ډاکې د سرحدي 

 شیراحمد

خو د   ز کال د فبرورۍ په میاشت کې د روزگان د حاکم په توگه مقرر سو۱۹۱۷غلزی، د جنرال شیرمحـمد خان زوی. د  

 ز کال د جولای په میاشت کې ئـې ځای محـمد کریم خان، بارکزي ونیوۀ.  ۱۹۱۷

 شیراحمد

 ز کال د فبرورۍ په میاشت کې له دندې برطرف سو. ۱۹۱۷ډگروال. د جلال آباد د فواید عامې ناظر. د 

 شیراحمد

ز کال کې زېـږېـدلی دئ. د سردار فتح محـمد خان زوی. په ۱۸۸۵څخه دئ. په    ټبرسردار. محـمدزی او د زکریا له  

ز کال کې د اندخوی د ۱۹۲۰په توگه مقرر سو. په    [2]  (شاغاسي نظامي)ز کال کې د دربار د ارشد نظامي افسر یا  ۱۹۱۷

ز کال د سپتمبر  ۱۹۲۱ز کال د مې په میاشت کې له دندې تعلیق او کابل ته راورسـېـد. د  ۱۹۲۱حاکم په توگه مقرر سو. د  

محصلینو    په میاشت کې ایټالیې ته د افغان استازي په توگه مقرر سو او د اکتوبر په لسمې نـېـټې پـېـښور ته د هغو افغان

ز کال په اوږدو کې په  ۱۹۲۲اروپا ته د تحصیل لپاره د سفر پرلارې روان ول. د    له یوې سترې ډلې سره  ورسـېـد چې

ز کال په مني ۱۹۲۲روم کې افغان مختار وزیر او همدلته د وسلو د پـېـرودنگ د خبرو اترو په بهیر کې ښـکـېـل سو. د  

او له هغه وروسته کابل ته راستون سو. کله چې   ز کال تر دوبي پورې په اروپا کې پاتې سو۱۹۲۳کې رخصت سو خو د  

د باندنیو چارو د وزارت سرپرست مرستیال وزیر وو. په    ید ز کال کې محمود طرزی اروپا ته په سفر تللی وو  ۱۹۲۴په  

سفر په ډلې کې وو.  ز کال کې اروپا ته د اعلیحضرت امان الله خان د  ۱۹۲۸ز کال کې د ملي شوری رئـیس سو. په  ۱۹۲۴

ز کال کې د صدراعظم په مقام مقرر سو خو د کابینې په جوړولو کې ناکام سو. ورپسې له دولتي کارمندانو څخه  ۱۹۲۸په  

ز کال د نوامبر په میاشت کې ئـې جلال آباد د اعلیحضرت امان الله خان په ۱۹۲۸د تحقیق د رئـیس په توگه مقرر سو. د  

ز  ۱۹۲۸ړ صلاحیت او واک ورکړل سو چې له شینوارو سره ستونزه حل کړي خو ناکام سو او د  پلوي نیولی وو. دۀ ته بشپ

ز  ۱۹۲۹د سقاو د وزیر مشاور سو او وروسته د  یدکال د ډسمبر په میاشت کې بـېـرته کابل ته راستون سو. په دې پسې 

ز کال د ډسمبر په ۱۹۳۰سو. د    کال د ډسمبر په میاشت کې د نادر شاه په وسیلې د خصوصي مشاور په توگه منصوب

ز کلونو کې ئـې له کابله لیدنه وکړه. خپل ورارۀ ئـې محـمد عمر  ۱۹۳۶او  ۱۹۳۵میاشت کې د تهران سفیر مقرر سو. په 

زکریا د    یدز کال د اکتوبر په میاشت کې د اعلیحضرت محـمد ظاهر شاه له څلورمې خور سره کوژده کړ.  ۱۹۳۵د  

ز کال پورې د روم سفیر او له ۱۹۵۵تر    ۱۹۵۲ددۀ زوی غلام محـمد شیرزاد له  د شیرزاد د څانگې مشر دئ.     ومحـمدزی

 ز کال پورې د پاریس سفیر او د سوداگرئ/تجارت وزیر وو.  ۱۹۵۸تر  ۱۹۵۵

 

 
2 - Military Chamberlain, Ishik Aghasi Nizami 

 شیرعلي

ز کال د ډسمبر په میاشت کې د امیر عبدالرحمن خان له لوري له کندهار څخه ۱۸۸۱د    یدنورمحـمد ورارۀ.  د سرتیپ  

 ز کال کې ئـې اجازه تر لاسه کړه چې مکې معظمې ته د حج د سفر لپاره ولاړ سي. ۱۸۸۳تبعید سو. په 

 شیرعلي

سردار. د تره کي د قبیلې یو افغان غلزی. ددۀ  د پلار نوم مو ونـۀ موند خو د نیکـۀ نوم ئـې مرتضی خان وو. شیرعلیخان  

ز کال کې د تره کو ټولې قبیلې پینځوس زره جنگیالي درلودل. شیرعلی خان  ۱۸۸۸تنو سردار وو. په    ۵۰۰۰د تره کو د  

کله چې امیر مړ سو شیرعلي  ل ځواک کې په یوۀ مأدون موقف کې پیل کړ.خپل کاري ژوند د امیر شیرعلیخان په وسله وا

د ایوب خان په لښکر کې د لوړ پوځي مقام افسر سو او د کندهار په جگړې کې له ایوب خان سره وو. له دې وروسته  

نوي   د  افغانستان  د  ئـې  راستون سو. ورپسې  ته  غلزایي کې خپل کور  قلات  بـېـرته  امیر سردار شیرعلی خان  واکمن 

خو د امیر ځواکونو ورته ماتې ورکړه. شیرعلیخان د کاکړو غرونو ته وتـښـتـېـد.    عبدالرحمن خان پر ضد بغاوت پیل کړ

ز لسیزې په اوږدو کې سردار شیرعلي د فعالیتونو په صحنو کې حاضر وو او د پاڅونوالو غلزیو مشري ئـې ۱۸۸۰د  

رو له لاسه ماتې وخوړله. دا خل بیا د کاکړو غرونو ته په شا سو او د پخوا په شان  ـېـکوله خو یو ځل بیا ئـې د امیر د سرت

 ئـې هلته پناه واخیستله.  

 شیرعلي

سردار، کندهاری. د مهرر دل خان زوی او د امیر شیرعلیخان تربور؛ داسې ښکاري چې نوموړی د امیر شیرعلیخان یو  

د لنډ وخت لپاره د کندهار والي وو او د یعقوب خان پر ضد ئـې د کندهار   یدز کال پورې ۱۸۷۰تر  ۱۸۶۷پلوی وو. له 

مدافعه وکړه. ددۀ صداقت د دسیسو له لارې څوڅو ځله تر پوښــتـنې لاندې راغی خو دۀ وکولی سول چې له رسوایي څخه 

پوه سو چې دۀ ته اړینه ده چې دا مقام نور   ید کې سو. په پای صدیقد والي په توگه ت ید ز کال کې۱۸۷۱وتـښـتي او په 

داسې ښکاري چې   ؛ه  نفذو کسانو له دۀ سره دښمني درلودلـپرېـږدي.  د مستوفي حبیب الله خان په گډون د کابل څو تـنو مت

ز کال کې د امیر د شوری د غړي په توگه یاد ۱۸۷۸په   یدامیر شیرعلی خان هم ددۀ پر وړاندې نامطلوب تمایل درلود.  

د کندهاري سردار میر افضل خان په ډلې    یدیو وخت د کندهار والي وو.  »سوی دئ او ددۀ په اړه ویل سوي دي چې :  

به ددې کوښښ هم وکړي چې تاج او تخت په لاس کې واخلي. د کابل   ی دپورې اړه لري خو که شرایط ورته مساعد سي  

د سید نور محـمد شاه د دفتر د مسؤول په    ی داستبداد او ظلم ته لـېـوالتیا لري. یوځلي چې   ی دد خلکو ورڅخه ښـۀ راځي.  

ز کال د جولای په میاشت کې کله چې برتانوي ځواکونه له ۱۸۷۹د    «توگه مقرر سو د امیر نارضایتي ئـې راوپاروله.

کندهاره وتل امیر، سردار شیرعلیخان د خپل استازي په توگه وټاکه چې د ښار او د ولایت مسؤولیت پر غاړه واخلي؛ 

  د سر ل. کیوناري او د هغـۀ ډلې له قتل وروسته   تر هغـۀ مهاله پورې په کندهار کې پاتې سو چې  ید داسې ښکاري چې  

ز کال د فبرورۍ په میاشت کې کله چې سر. د. سټیوارت په ۱۸۸۰. د  رو د کندهار ښار یو ځل بیا ونیوۀـېـبرتانوي سرت

ئـې د کندهار د ولایت د والي د مقام لپاره تر ټولو مناسب سړی یاد   یدوړاندې کاوۀ    وړاندیزکندهار کې د سیاسي توافق  

چې د لوړ شخصیت او د لوړ اداري ظرفیت لرونکی دئ. په پام کې وه چې د سردار    کړی دئ او هغه په دې ټکیو ستایي

mailto:maqalat@afghan-german.de


  
 
 
 

 
 5تر 4 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 

وضع نـۀ سي او یوازې باندنۍ اړیکې دې د برتانیې د استازي په کنترول   محدودیتپه کورني اقتدار باندې دې هـېــڅ ډول  

. شیرعلیخان همدا  دئسوی لقب تر ټولو نورو القابو یو مناسب او غوره لقب    وړاندیزد نوي والي لپاره د والي  کې وي.  

لیکلې وه.  ته خپله وفاداري  دولت  او برتانوي  احترامات  لیک کې خپل  لـېـږل سوي  په  ته  د هندوستان وایسرای  وخت 

وایسرای هم چې د افغانستان د ټوټه ټوټه کولو لپاره د فارس له پاچا سره په پټو خبرو اترو بوخت وو له ځنډ پرته ئـې دۀ 

اعلیحضرت سردار شیر علیخان، د کندهار او متعلقه سیمو    »لقب یاد کړی وو :    دغه  ئـې په  یدته په ځوابیه لیک کې  

په خپل قلمرو کې د درناوي    شیرعلیخان ته ددۀ.  (لقب امیر عبدالرحمن خان ته هم کارول کـېـدۀ.  «اعلیحضرت)»د    [3]   «والي.

توپونو ډز اختصاص سول.  خو په کندهار کې د شیرعلیخان   ۱۹د    کې  توپونو ډز او په هندوستان  ۲۱او سلام لپاره د  

ادارې نـۀ پلویتوب او مخورتوب درلود او نـۀ پیاوړې وه او د سردار ایوب خان په رانـېـږدې کـېـدلو سره  شیرعلیخان  

چې په    دئ مجبور سو له خپل موقعیت څخه لاس پر سر سي. دۀ ته خبر ورکړل سو چې د هندوستان دولت دې ته چمتو  

برتانوي قلمرو کې ورته په درنښت ښــۀ راغلاست ووایي. نوموړي دغو اقداماتو ته په خوشحالۍ خپل رضائـیت څرگند 

  » نـېـټې کراچۍ ته ورسـېـد.    ۲۷ز کال د دسمبر د میاشتې په  ۱۸۸۰د    یدکړ او ددۀ د استوگنې لپاره کراچۍ خوښه سوه.  

 «ز کال پورې لا هم په پاکستان کې ژوند کاوۀ.۱۹۷۱ددۀ اولادې تر 

 شیرعلي 

ز کال کې له مولوي عبیدالله سره  ۱۹۱۹زوی. د هندوستان د لنډمهالي حکومت غړي. په    هندوستانی، د غلام حبیب فاروقي

 په کابل کې وو.  

 امیر شیرعلیخان 

نـېـټې ځان د امیر په توگه    ۱۲ز کال د جون په ۱۸۶۲ددوست محـمد خان زوی چې د خپل پلار له مړینې وروسته ئـې د  

کلن زوی محـمد یعقوب خان    ۱۲دا مهال په هرات کې وو او خپلې چارې ئـې په بیړه سمبال کړې؛ خپل    یداعلان کړ.  

ئـې له جنرال فرامرز خان سره په ښار کې پرېـښود او په خپله د کابل پر لور وخوځـېـد. ددۀ ناسکه وروڼو محـمد اعظم 

لي خان زوی، محـمد علي په جگړې کې ووژل سو. خان او محـمد افضل خان بغاوت وکړ خو ماته ئـې وخوړله. د شیرع

په دې پسې عبدالرحمن خان بل گام د پر کابل پر لور راوخوځـېـد او شیرعلیخان ئـې مجبور کړ چې کندهار ته په شا سي.  

ت ز کال کې د عبدالرحمن تر مشرۍ لاندې د افضل خان ځواکونو شیرعلیخان ته په شیخ آباد کې او بیا ئـې په قلا۱۸۶۷په  

غلزایي کې ماته ورکړه. شیرعلیخان مجبور سو چې هرات ته وتـښـتې او افضل خان په کابل کې امیر سو.  شیرعلیخان 

بل لښکر جوړ کړ او دا ځل ئـې افضل خان او عبدالرحمن خان مجبور کړل چې وتښـتي. د برتانیې نـۀ په رسمیت پـېـژندل، 

ته واړوي. له همدې امله ول چې د برتانوي هند حکومت د شیرعلیخان شیرعلي مجبور کړ چې خپله مخه د روسانو ملاتړ  

په رسمیت وپـېـژاندۀ او یو شمـېـر مالي او پوځي مرستې ئـې ورسره وکړې. شیرعلي خان    ز کال کې۱۸۶۸حکومت په  

د حکومت په د خپلې واکمنۍ د پیاوړتیا لپاره یو شمـېـر ریفورمونه اعلان کړل. یوه مشورتي شوری ئـې جوړه کړه چې  

مالیات راټولول اجاره دارانو ته ورکول کـېـدۀ،  به  اداري چارو کې ورسره مرسته وکړي. پخوا د مالیاتو د راټولولو لپاره  

 
3 -"His Highness Sardar Shir Ali Khan, Wali of Kandahar and its Dependencies." 

 5تر 5 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 

دا سیستم لغو او پر ځای ئـې داسې سیستم جوړ سو چې مالیات په مساوي ډول راټول کړي. د اروپایي معیار او ستنډرډ پر  

ه معاشات ورته وټاکل سول. د ډاگ یا پوستي خدمات رامنځته او د لومړي ځل دینبنسټ منظم وسله وال ځواک جوړ او نق

د   النهار»لپاره  متکررو  نوم ورځپاڼه چاپ سوه.    په  «شمس  کافمان  د جنرال  او  پرمختگ  د روسیې  آسیا کې  منځنۍ  په 

د ونو شیرعلیخان وډار کړ او دې ته راضي سو چې په امباله کې له هندي وایسرا سره خبرو اترو ته کښـېـني.  وړاندیز

ز کال د جولای د  ۱۸۷۸د  برتانیې او کافمان تر منځ خبرې اترې هغه مهال خپل کړکیچن حالت ته ورسـېـدلې کله چې  

برتانوي مأموریت ته اجازه ورنـۀ کړل سوه چې افغانستان مأموریت راورسـېـد.  نـېـټې کابل ته د روسیې    ۲۲میاشتې په  

ته ننوځي او برتانوي مأموریت ته اولتیماتوم ورکړل سو، ددغـۀ اولتیماتو د صدور پایله پر افغانستان باندې د برتانیې په 

د حکومت د چارو    خان  افغان په دویمې جگړې واوښتله. امیر شیرعلی خپل زوی یعقوب   -ز کال د برتانی۱۸۷۸د او د  بری

په مسؤولیت پرېښود او په خپله له روسانو څخه د مرستې د غوښتلو په هیلې د افغانستان شمال ته لاړ، خو دا مرسته  

 نـېـټې وفات سو.  ۲۱ز کال د فبرورۍ د میاشتې په ۱۸۷۹ترلاسه نـۀ سوه او شیرعلي د 

 شیردلخان

 سردار، د غزني د والي سردار محـمد حسن خان ورور. گنگوسې وایي چې

 

 

 نور بیا 

 شیردلخان

 ...سردار، د غزني د والي سردار محـمد حسن خان ورور. گنگوسې وایي چې

 

 

 ک لین  :قدرمنو لوستونکو! د ښاعلی رحمت آریا د آرشیف

